
          E lù insensibile

     A tanta gloria

     Passeggia intrepido

     Su la vitoria,

          Ne un'ombra minima

     De presunzion

     Ghe leva el merito

     De gran buson.

          Spandè pur lagreme

     Ludroni tuti

     Moleghe unanimi

     Scoreze e ruti!

          Sempre de petole

     Per so trastulo

     El genio classico

     Gà sporco el culo.

          Involontario

     Come un putin

     El genio classico,

     Mola el pissin.

          Xè da un trienio

     (Per quel che sò

     Che un stronzo solido

     No ghe vien zò.

          E i flati armonici

     Del gran Pianeta

     Gà drio per solito

     La so coeta.

          Spandè pur lagreme

     Ludroni tuti

     Moleghe unanimi

     Scoreze e ruti!

